
«Ботақан»тобында тәрбиеленушілердің жас ерекшеліктері мен жеке қажеттіліктерін ескере 

отырып, дамытушы пәндік–кеңістіктік орта ұйымдастырылған. Дамытушы орта балалардың 

эмоционалдық әл–ауқатын қамтамасыз етуге, қауіпсіздігін сақтауға, қоршаған ортамен танысуына және 

негізгі дағдыларын қалыптастыруға бағытталған. Топ бөлмесіндегі барлық материалдар балалардың 

жасына сәйкес таңдалып, еркін пайдалануына қолжетімді орналастырылған. 

 

Физикалық қасиеттерді дамыту орталығы 

Физикалық қасиеттерді дамыту орталығында балалардың қимыл-қозғалыс белсенділігін арттыруға 

арналған доптар, , секіртпелер және түрлі қимылды ойын құралдары орналастырылған. Балалар жүру, 

жүгіру, секіру, өрмелеу сияқты негізгі қимыл–қозғалыс әрекеттерін меңгереді. Денсаулықты сақтау, 

жеке бас гигиенасы және қауіпсіз мінез-құлық дағдыларын қалыптастыруға бағытталған жұмыстар 

жүргізіледі.      

     
 

   
 

Коммуникативтік дағдыларды дамыту орталығы 

Коммуникативтік дағдыларды дамыту орталығында балаларға арналған суретті карточкалар, сюжетті 

суреттер, ертегілер, рөлдік ойындарға арналған материалдар,әртүрлі ойындар болуы керек. 

Коммуникативтік дағдыларды дамыту орталығы – бұл баланың өз ойын дұрыс жеткізуіне, тыңдауына, 

сұрақ қоюына, жауап беруіне және басқа балалармен емін еркін қарым-қатынас жасауына арналған 

жағдай жасалынған балабақшадағы оқу ортасы. 



     
 

    
Танымдық және зияткерлік дағдыларды дамыту орталығы 

Танымдық дамыту орталығында дидактикалық ойындар, пазлдар,санау таяқшалары,сандар, 

геометриялық пішіндер, логикалық тапсырмалар, өлшеу құралдары, табиғи материалдар 

орналастырылған. Балалар түстерді, пішіндерді, көлемдерді ажыратуға, салыстыруға және қоршаған 

әлем туралы алғашқы түсініктерін қалыптастыруға мүмкіндік алады. Табиғат бұрышында бөлме 

өсімдіктері мен табиғи материалдармен балалар жұмыстанады. 

      
 



        
Шығармашылық дағдыларды, зерттеу іс-әрекетін дамыту орталығы  

Сурет салуға, жапсыруға және мүсіндеуге арналған қауіпсіз материалдар орналастырылған. Балалар 

бояулармен, қарындаштармен, ермексазбен жұмыс жасайды, құрастырады,қиып жапсырады. Әртүрлі 

шығармашылық жұмыстарды өз қалауынша жасайды. Балалар сурет салады, жапсырады, мүсіндейді, 

тәжірибе жасайды. Бұл ортада бала өз идеясын  шығармашылықпен көрсетеді. 

        
Әлеуметтік–эмоционалдық дағдыларды қалыптастыру орталығы   

Әлеуметтік–эмоционалдық дамыту орталығында бала эмоцияларды танып, оларды басқаруға, және өз 

өзін басқарып реттеуге үйрететін орталық. Орталықта эмоция карточкалары, көңіл-күй карточкалары, 

жұмсақ ойыншықтар, эмоцияларды бейнелейтін смайликтер болуы керек. Балалар бұл жерде өз 

сезімдері мен көңіл күй,  эмоцияларын басқара алып реттеуі керек. Айналасын дағылармен достық 

қарым-қатынас орната алу керек. 

    



    
 

 
 


